
HELSTU ATRIÐI Í AFKOMU   
Helstu atriði í fjárhagslegri afkomu fjórða ársfjórðungs 2023 (4F23)  

• Hagnaður af rekstri nam 6,2 milljörðum króna á fjórða ársfjórðungi 2023 (4F22: 6,0 milljarðar króna). 
Arðsemi eigin fjár var 11,2% á ársgrundvelli (4F22: 11,1%). Þetta er í samræmi við uppfærða afkomuspá 
bankans fyrir árið 2023, sem gerir ráð fyrir að arðsemi væri á bilinu 10,7-11,7% og hærra en 
fjárhagslegt markmið bankans um að arðsemi eigin fjár sé yfir 10%. 

• Hreinar vaxtatekjur námu 11,7 milljörðum króna á fjórða ársfjórðungi 2023 og drógust saman um 5% 
samanborið við 12,3 milljarða króna á 4F22.  

• Vaxtamunur var 2,9% á fjórða ársfjórðungi, samanborið við 3,1% á sama ársfjórðungi 2022. 
• Hreinar þóknanatekjur lækkuðu um 6,6% samanborið við fjórða ársfjórðung 2022 og námu samtals 

3,8 milljörðum króna á fjórðungnum.  

• Hreinar fjármagnstekjur námu 455 milljónum króna á fjórða ársfjórðungi, samanborið við 
fjármagnsgjöld að fjárhæð 899 milljónir króna á 4F22.  

• Stjórnunarkostnaður nam 7 milljörðum króna á fjórða ársfjórðungi, samanborið við 6,5 milljarða 
króna á 4F22, sem er 6,9% hækkun milli ára. Fjárhæðin fyrir 4F22 er undanskilin stjórnvaldssekt að 
fjárhæð 300 milljónir sem gjaldfærð var á fjórða ársfjórðungi 2022. 

• Kostnaðarhlutfall bankans var 42,7% á fjórðungnum, sem er í samræmi við afkomuspá bankans um 
kostnaðarhlutfall á bilinu 40-45% og vel undir fjárhagslegu markmiði um að kostnaðarhlutfall sé 
lægra en 45%. Kostnaðarhlutfallið var 40,6% á 4F22. 

• Virðisrýrnun nam 1.002 milljónum króna á fjórða ársfjórðungi, 2023 samanborið við virðisrýrnun um 
647 milljónir króna á fjórða ársfjórðungi 2022. Áhættukostnaður útlána (e. cost of risk) var 0,33 
prósentustig á ársgrundvelli á fjórða ársfjórðungi samanborið við 0,22 prósentustig á sama 
ársfjórðungi 2022. 

• Útlán til viðskiptavina jukust um 12,9 milljarða króna á fjórðungnum, eða um 1,1% frá þriðja fjórðungi og 
voru 1.223 milljarðar króna í lok fjórða ársfjórðungs 2023. 

• Innlán frá viðskiptavinum drógust saman um 13,5 milljarða króna á fjórða ársfjórðungi frá þriðja 
ársfjórðungi, eða um 1,6%. Innlán frá viðskiptavinum námu 851 milljarði króna í lok fjórðungsins. 

• Eigið fé nam 224,7 milljörðum króna í lok ársfjórðungsins, samanborið við 218,9 milljarða króna í lok 
árs 2022.  

• Eiginfjárhlutfall var 25,3% í lok fjórða ársfjórðungs 2023, samanborið við 22,2% í árslok 2022. 
Samsvarandi eiginfjárhlutfall almenns þáttar 1 (CET1) var 21,4%, samanborið við 18,8% í árslok 2022, 
sem er 620 punktum yfir kröfum eftirlitsaðila, og hærra en fjárhagslegt markmið bankans um að vera 
með 100-300 punkta eiginfjár svigrúm umfram kröfur eftirlitsaðila.  

Helstu atriðin í afkomu ársins 2023  

• Hagnaður af rekstri á árinu 2023 nam 24,6 milljörðum króna (2022: 24,5 milljarðar króna), og 
arðsemi eigin fjár var 11,3% á ársgrundvelli, samanborið við 11,8% fyrir árið 2022. 

• Hreinar vaxtatekjur námu 48,6 milljörðum króna á árinu, sem er aukning um 12,7% samanborið við 
fyrra ár. Vaxtamunur á árinu 2023 var 3,0%, en var 2,9% árið áður. 

• Hreinar þóknanatekjur jukust um 1,3% á milli ára, og námu 14,2 milljörðum króna á árinu, samanborið 
við 14,1 milljarð króna fyrir árið 2022.  

• Hreinar fjármagnstekjur voru 241 milljón króna á árinu 2023, samanborið við fjármagnsgjöld að 
fjárhæð 1.257 milljónir króna árið 2022.  

• Stjórnunarkostnaður á árinu 2023 nam 26,7 milljörðum króna, ef frá er talin 860 milljón króna 
stjórnvaldssekt sem gjaldfærð var á öðrum ársfjórðungi. Samanborið við 2022 þegar 
stjórnunarkostnaðurinn var 23,6 milljarðar króna, þegar frá er talin stjórnvaldssekt að fjárhæð 300 
milljónir króna, sem gjaldfærð var á fjórða ársfjórðungi 2022. 

• Kostnaðarhlutfall fyrir árið 2023 var 41,6%, hið sama og það var fyrir árið 2022. 

• Innlán frá viðskiptavinum jukust milli ára um 7,7%, úr 790 milljörðum króna í lok árs 2022 í 851 milljarð 
króna í lok árs 2023. 

• Virðisrýrnun á fjáreignum nam 1.015 milljónum króna árið 2023 en var jákvæð um 1.576 milljónir
króna árið 2022. 

Bestun efnahagsreiknings, arðgreiðslur og útgreiðsla á umfram eigin fé 

• Stjórn Íslandsbanka mun leggja til 12,3 milljarða króna arðgreiðslu við aðalfund bankans í mars. Það 
er í samræmi við arðgreiðslustefnu bankans um að greiða um 50% af hagnaði fyrra árs í arð til 
hluthafa. 

• Samhliða birtingu ársuppgjörs fyrir árið 2022 í febrúar 2023 kynnti Íslandsbanki áform sín um að
hefja 5 milljarða króna endurkaup á eigin bréfum. Árið 2023 keypti bankinn samtals 20.390.831
eigin hluti, sem samsvarar 1,02% af útgefnu hlutafé á grundvelli endurkaupaáætlunar sinnar.
Heildarfjárhæð sem varið var til endurkaupa á árinu nam alls 2,3 milljörðum króna. 

• Bankinn heldur áfram að kanna leiðir til að ná fram bestun á eiginfjársamsetningu sinni. Útgreiðsla á 
allt að 10 milljörðum króna af umfram eigin fé almenns þáttar 1 (CET1), með endurkaupum á eigin
bréfum, mun halda áfram á árinu 2024, að því gefnu að aðalfundur samþykki tillögu þess efnis á
aðalfundi bankans. Frekari bestun á samsetningu eiginfjár er áætluð fyrir lok árs 2025, að teknu tilliti 
til markaðsaðstæðna. 

Lykiltölur  

Jón Guðni Ómarsson, bankastjóri Íslandsbanka 

Síðasti ársfjórðungur ársins 2023 var góður í rekstri Íslandsbanka og lauk þar með viðburðaríku og 
annasömu ári. Hagnaður fjórða ársfjórðungs nam 6,2 milljörðum króna og nam hagnaður ársins 2023 
samtals 24,6 milljörðum króna. Arðsemi eigin fjár var 11,3% á árinu 2023 og 11,2% á síðasta fjórðungi ársins, 
sem er yfir fjárhagslegum markmiðum bankans og í línu við spár greinenda. Tekjur bankans á árinu 
hækkuðu um rúm 12% frá fyrra ári, og munar þar mestu um aukningu á vaxtatekjum. Kostnaðarhlutfall 
fyrir árið í heild var 41,6% en markmið bankans er að hlutfallið sé lægra en 45%. Borið saman við 
árslokatölur 2022 jukust útlán um 3,1% á ársgrundvelli sem er hægari vöxtur en árið á undan og hefur hátt 

4F23 4F22 2023 2022 2021

REKSTUR Hagnaður tímabils, m.kr. 6.228 5.982 24.585 24.535 23.725
Arðsemi eigin fjár 11,2% 11,1% 11,3% 11,8% 12,3%
Vaxtamunur (af heildareignum) 2,9% 3,1% 3,0% 2,9% 2,4%
Kostnaðarhlutfall1,2 42,7% 40,6% 41,6% 41,6% 46,2%
Áhættukostnaður útlána3 0,33% 0,22% 0,08% (0,14%) (0,28%)

31.12.23 30.9.23 30.6.23 31.12.22 31.12.21

EFNAHAGUR Útlán til viðskiptavina, m.kr. 1.223.426 1.210.499 1.237.758 1.186.639 1.086.327
Eignir samtals, m.kr. 1.582.694 1.643.600 1.593.239 1.566.235 1.428.821
Áhættuvegnar eignir, m.kr. 977.032 986.355 1.015.197 999.491 901.646
Innlán frá viðskiptavinum, m.kr. 850.709 864.189 816.641 789.897 744.036
Útlán til viðskiptavina / innlán frá viðskiptavinum 144% 140% 152% 150% 146%
Hlutfall lána með laskað lánshæfi4 1,8% 1,8% 1,7% 1,8% 2,0%

LAUSAFÉ Fjármögnunarhlutfall (NSFR), allir gjaldmiðlar 124% 120% 119% 118% 122%
Lausafjárþekjuhlutfall (LCR), allir gjaldmiðlar 195% 247% 259% 205% 156%

EIGIÐ FÉ Eigið fé samtals, m.kr 224.693 219.694 215.524 218.874 203.710
Eiginfjárhlutfall almenns þáttar 15 21,4% 20,9% 20,0% 18,8% 21,3%
Eiginfjárhlutfall þáttar 15 22,5% 21,9% 20,9% 19,8% 22,5%
Eiginfjárhlutfall5 25,3% 24,6% 23,2% 22,2% 25,3%
Vogunarhlutfall5 13,4% 12,7% 12,8% 12,1% 13,6%
MREL hlutfall6 41,3% 39,2% 38,4% 34,5% -

1. Reiknað sem: (stjórnunarkostnaður + framlag í Tryggingarsjóð innstæðueigenda og f járfesta – einskiptisliðir) / (heildarrekstrartekjur – einskiptisliðir).
2. Kostnaðarhlutfall 2023 undanskilur stjórnvaldssekt að upphæð 860 m.kr. Kostnaðarhlutfall á 4F22 og 2022 innihélt gjaldfærslu vegna stjórnvaldssektar
að f járhæð 300 m.kr. og hefur nú verið uppfært.
3. Neikvæður áhættukostnaður merkir að það hafi verið nettó tekjufærsla úr virðisrýrnunarsjóði.
4. Stig 3, útlán til viðskiptavina, vergt bókfært virði.
5. Að meðtöldum 3F23 hagnaði fyrir 30.9.23.
6. MREL hlutfallið er birt að meðtöldu almennu eiginfé þáttar 1 sem er haldið til að mæta samanlagðri kröfu um eiginfjárauka.

vaxtastig þar klárlega áhrif. Gæði lánasafnsins eru góð og sjáum við litla aukningu í vanskilum. Aukning í 
innlánum frá viðskiptavinum um tæp 8% á árinu styrkti enn frekar megin fjármögnunarstoð bankans.  

Það er ánægjulegt að sjá þann góða árangur sem náðist innan allra viðskiptaeininga bankans. Mikil velta 
var í gjaldeyrismiðlun og undir árslok mátti loks sjá merki um jákvæðan viðsnúning á verðbréfa-
mörkuðum, bæði hér á landi sem og erlendis. Fyrirtækjaráðgjöfin tók þátt í mörgum vel heppnuðum 
verkefnum, þar á meðal skráningu Ísfélags hf. á aðalmarkað Nasdaq Iceland undir lok árs. Árið 
einkenndist af góðum vexti í útlánum hjá Viðskiptabankanum, þar með talið hjá Ergo. Þá skila áherslur á 
þróun stafræns vöruframboðs sér í fjölbreyttum vörum og auknum möguleikum á persónubundinni 
þjónustu við viðskiptavini okkar. Sjálfbærni skipar áfram veigamikinn sess í daglegum verkefnum 
bankans og hafa verið sett metnaðarfull markmið á sviði sjálfbærni til ársins 2025 eins og sjá má í Árs- og 
sjálfbærniskýrslu bankans fyrir árið 2023 sem aðgengileg er á vef bankans.  

Erlendum útgáfum bankans var vel tekið og þegar líða tók á árið má segja að markaðir erlendis hafi færst 
nær eðlilegu horfi eftir krefjandi tíma undanfarna 18 mánuði. Alþjóðlegu lánshæfismatsfyrirtækin S&P 
Global Ratings (S&P) og Moody's hafa einnig verið jákvæð í garð bankans, sér í lagi þegar Moody's veitti 
bankanum einkunnina A3 í ágúst. Bæði fyrirtæki vísa í afstöðu sinni meðal annars til sterkrar 
eiginfjárstöðu og góðrar og stöðugrar arðsemi.  

Nýju ári fylgja í senn bæði tækifæri og áskoranir. Við erum minnt á þann ógnarkraft sem býr í náttúrunni 
hér á landi og líkt og þjóðin öll stöndum við með Grindvíkingum vegna yfirstandandi jarðhræringa og 
eldsumbrota á Reykjanesi.  

Horfur í rekstri bankans eru jákvæðar og stoðir hans styrkar. Íslandsbanki er vel undir það búinn að takast 
á við þau verkefni sem að höndum ber með viðskiptavinum okkar og öðrum samstarfsaðilum.  

Helstu atriði úr rekstri á fjórða ársfjórðungi 2023 (4F23) 

• Þann 18. október 2023 tilkynnti Skilavald Seðlabanka Íslands að skilaáætlun fyrir Íslandsbanka hafi 
verið samþykkt og með því var tekin ákvörðun um breytingu á MREL-kröfu fyrir bankann. MREL-
krafa bankans, að viðbættri kröfu um eiginfjárauka, er 30,2%, reiknuð í hlutfalli af áhættugrunni (e. 
Risk Exposure Amount – REA). Uppfærð krafa öðlaðist gildi við dagsetningu tilkynningarinnar.  

• Bankinn tilkynnti þann 26. október 2023 um áframhaldandi endurkaup á grundvelli 5 milljarða 
króna endurkaupaáætlunar sinnar, sem upphaflega var tilkynnt um á fyrsta árfjórðungi 2023. Á 
fjórða ársfjórðungi keypti bankinn alls 12.910.000 hluti, sem samsvarar 0,65% af útgefnu hlutafé. 
Kaupverð fyrir eigin hluti á fjórðungnum nam 1,4 milljarði króna. Á árinu 2023 keypti bankinn 
20.390.831 hlut á grundvelli endurkaupaáætlunar sinnar og greiddi 2,3 milljarða króna fyrir hlutina 
sem keyptir voru. 

• Tilkynnt var um þrjár nýjar ráðningar á framkvæmdastjórum á ársfjórðungnum. Ellert Hlöðversson 
var ráðinn fjármálastjóri, Barbara Inga Albertsdóttir var ráðin framkvæmdastjóri Regluvörslu og Ólöf 
Jónsdóttir var ráðin framkvæmdastjóri einstaklingssviðs bankans. Þau hafa öll tekið til starfa.  

• Á fjórðungnum tilkynnti alþjóðlega lánshæfismatsfyrirtækið S&P Global Ratings að það breytti 
horfum á langtíma BBB lánshæfismati bankans úr stöðugum í jákvæðar auk þess að hækka 
lánshæfiseinkunn útgáfuramma bankans fyrir sértryggð skuldabréf úr A í A+, sem er sama einkunn 
og íslenska ríkið er með. 

• Seðlabanki Íslands gerði ekki breytingar á stýrivöxtum á fjórðungnum og voru þeir 9,25% á 
tímabilinu. Íslandsbanki gerði hóflegar breytingar á vöxtum á sama tímabili, bæði að því er varðar 
útlán og innlán. 

• Íslandsbanki styrkti fjórtán frumkvöðlaverkefni í árvissri úthlutun Frumkvöðlasjóðs Íslandsbanka í 
desember. Heildarfjárhæð styrkja ársins var 50 milljónir króna. Hvert þeirra verkefna sem hlaut styrk 
fellur að markmiði sjóðsins um að stuðla að þeim fjórum heimsmarkmiðum Sameinuðu þjóðanna 
sem Íslandsbanki hefur valið að leggja áherslu á; Menntun fyrir öll, Jafnrétti kynjanna, Nýsköpun og 
uppbygging og Aðgerðir í loftlagsmálum. Frá stofnun sjóðsins nemur heildarfjárhæð styrkja 215 
milljónum króna. 

https://www.islandsbanki.is/is/flokkur/bankinn/ars-og-sjalfbaerniskyrsla-islandsbanka-2023
https://www.islandsbanki.is/is/frett/islandsbanki-styrkir-14-frumkvodlaverkefni-um-50-milljonir

Atriði úr rekstri eftir að ársfjórðungi lauk 

• Íslandsbanki hélt framkvæmd 5 milljarða króna endurkaupaáætlunar sinnar áfram eftir að 
ársfjórðungnum lauk. Þann 29. janúar tilkynnti bankinn um nýja umferð endurkaupa, þar sem stefnt 
er á að keyptir verði að hámarki 9,5 milljónir eigin hlutir, sem samsvarar 0,475% af útgefnu hlutafé 
bankans. Heildarkaupverð endurkaupanna í þessari umferð verður þó aldrei hærra en 1 milljarður 
króna. Frá upphafi árs 2024 til og með 2. febrúar hefur bankinn keypt alls 6.073.500 eigin hluti og 
greitt fyrir þá samtals 722.760.500 krónur.  

• Greiningardeild Íslandsbanki birti þjóðhagsspá fyrir 2024-2026 þann 31. janúar. Spáin er aðgengileg 
hér. 

• Þann 7. febrúar 2024 tilkynnti Seðlabanki Íslands um ákvörðun peningastefnunefndar um að halda 
stýrivöxtum óbreyttum. Næsta vaxtaákvörðun Seðlabanka Íslands verður tilkynnt 20. mars 2024. 

REKSTRARREIKNINGUR  

 

Stöðugur vöxtur í grunntekjum á árinu samanborið við 2022 

Hreinar vaxtatekjur á fjórða ársfjórðungi námu 11,7 milljörðum króna, sem er samdráttur um 5% frá sama 
ársfjórðungi árið áður, þegar hreinar vaxtatekjur voru 12,3 milljarðar króna. Helstu ástæðurnar liggja í 
hærra vaxtaumhverfi og stærri efnahagsreikningi samanborið við fjórða ársfjórðung 2022. Vaxtatekjur 
ársins 2023 jukust um 12,7% frá fyrra ári, voru 43,1 milljarður króna árið 2022 en námu alls 48,6 milljörðum 
króna árið 2023. Seðlabanki Íslands hélt stýrivöxtum óbreyttum í 9,25% á fjórða ársfjórðungi, en þeir voru 
5,9% að meðaltali á sama ársfjórðungi í fyrra. Vaxtamunur á heildareignum var 2,9% á fjórða ársfjórðungi 
2023, en var 3,1% á fjórða ársfjórðungi 2022 og 3,0% fyrir árið 2023 (var 2,9% fyrir 2022). Vaxtamunur 
útlána var 1,8% á fjórðungnum, sem er sama hlutfall og áfjórða ársfjórðungi 2022. Þá var vaxtamunur 
innlána 1,9% á fjórða ársfjórðungi 2023, samanborið við 2,1% á sama ársfjórðungi í fyrra.  

Þóknanatekjur lækkuðu um 6,6% samanborið við fjórða ársfjórðung 2022, og voru 3,8 milljarðar króna. 
Tekjur af kortum og greiðslumiðlun voru áfram stærsti einstaki hluti þóknanatekna á fjórða ársfjórðungi 
ársins. Þóknanatekjur af fjárfestingabankastarfsemi og miðlun og aðrar þóknanatekjur koma þar næst á 
eftir.  

Samanborið við þriðja ársfjórðung 2023 hækkuðu tekjur af kjarnastarfsemi bankans um 1,7% á fjórða 
ársfjórðungi 2023, voru 15,5 milljarðar króna á ársfjórðungnum en voru 15,2 milljarðar króna á þriðja 

Rekstrarreikningur, m.kr. 4F23 4F22 ∆% 3F23 ∆% 2023 2022 ∆% 

Hreinar vaxtatekjur 11.730 12.348 (5%) 11.846 (1%) 48.611 43.126 13% 
Hreinar þóknanatekjur 3.773 4.038 (7%) 3.400 11% 14.234 14.053 1% 
Hreinar fjármunatekjur (fjármagnsgjöld)                455              (899) -              (193) -                241           (1.257) -
Hreinn gengismunur 113                576 (80%) 176 (36%) 581 881 (34%)
Aðrar rekstrartekjur 258                   (2) - 248 4% 570 433 32% 
Rekstrartekjur samtals          16.329          16.061 2%          15.477 6%          64.237          57.236 12% 

Laun og launatengd gjöld           (3.861)           (3.718) 4%           (3.353) 15%         (15.003)         (13.452) 12% 
Annar rekstrarkostnaður           (3.109)           (2.800) 11%           (2.687) 16%         (11.740)         (10.166) 15% 
Stjórnvaldssekt                    -                (300) -                    -   -              (860)              (300) 187% 
Stjórnunarkostnaður           (6.970)           (6.818) 2%           (6.040) 15%         (27.603)         (23.918) 15% 

Framlag í Tryggingarsjóð innstæðueigenda og fjárfesta                    -                      -                 -                      -    -                    -                (165)  - 
Sérstakur skattur á fjármálafyrirtæki              (402)              (481) (16%)              (522) (23%)           (1.871)           (1.858) 1% 
Rekstrargjöld samtals           (7.372)           (7.299) 1%           (6.562) 12%         (29.474)         (25.941) 14% 

Hrein virðisbreyting fjáreigna           (1.002)              (647) 55%              (583) 72%           (1.015)             1.576  - 
Hagnaður fyrir skatta             7.955             8.115 (2%)             8.332 (5%)          33.748          32.871 3% 

Tekjuskattur           (1.737)           (2.166) (20%)           (2.334) (26%)           (9.198)           (8.485) 8% 
Hagnaður af áframhaldandi starfsemi             6.218             5.949 5%             5.998 4%          24.550          24.386 1% 

Aflögð starfsemi til sölu, að frádregnum tekjuskatti                  10                  33 (70%)                     9 11%                  35                149 (77%)

Hagnaður tímabilsins             6.228 5.982 4%             6.007 4%          24.585          24.535 0% 

Lykiltölur
Vaxtamunur 2,9% 3,1% 2,9% 3,0% 2,9%
Kostnaðarhlutfall 42,7% 40,6% 39,0% 41,6% 41,6%
Arðsemi eigin fjár 11,2% 11,1% 11,0% 11,3% 11,8%
Áhættukostnaður útlána 0,33% 0,22% 0,19% 0,08% (0,14%)

https://www.islandsbanki.is/is/frett/thodhagsspa-islandsbanka-vatnaskil-i-vaxtartakti

ársfjórðungi ársins. Tekjur af kjarnastarfsemi bankans eru áfram mikilvægasti tekjuþátturinn í rekstri 
bankans, en vaxtatekjur og þóknanatekjur námu samanlagt 95% af heildartekjum bankans á fjórða 
ársfjórðungi, en námu 102% á sama fjórðungi í fyrra.  

Hreinar fjármunatekjur námu 455 milljónum króna á fjórða ársfjórðungi 2023 samanborið við 
fjármagnsgjöld að fjárhæð 899 milljónir króna á sama ársfjórðungi 2022. Breytingin skýrist að mestu leyti 
af töluverðri lækkun vaxtaferilsins og viðsnúningi á hlutabréfamarkaði á fjórða ársfjórðungi 2023.  

Kostnaðarhlutfall á fjórðungnum - fjárhagslegu markmiði náð 

Kostnaðarhlutfall á fjórða ársfjórðungi var 42,7%, samanborið við 40,6% á fjórða ársfjórðungi ársins 2022. 
Þetta er í samræmi við afkomuspá bankans um kostnaðarhlutfall á bilinu 40-45% og leiðir til þess að 
fjárhagslegu markmiði um að hlutfallið sé lægra en 45% er náð. 

Laun og launatengd gjöld hækkuðu um 3,8% á fjórða ársfjórðungi 2023 samanborið við fjórða 
ársfjórðung ársins 2022 og voru 3,9 milljarðar króna á nýliðnum fjórðungi. Annar stjórnunarkostnaður 
hækkaði um 11,1% samanborið við fjórða ársfjórðung á fyrra ári. Skýringu hækkunarinnar er aðallega að 
finna í verðbólgu og fjárfestingum í upplýsingatækni.  

Virðisbreyting fjáreigna á fjórða ársfjórðungi 2023  

Virðisrýrnun fjáreigna nam 1.002 milljónum króna á ársfjórðungnum (samanborið við virðisrýrnun um 
647 milljónir króna á fjórða ársfjórðungi ársins 2022). Þrátt fyrir að áhætta bankans vegna fasteignalána í 
Grindavík sé takmörkuð var færð viðbótarvirðisrýrnun sem nemur 1,7 milljarð króna á fjórða ársfjórðungi 
2023. Horfur með tilliti til virðisrýrnunar eru að öðru leyti tiltölulega góðar vegna lítils atvinnuleysis og 
góðra hagvaxtarhorfa. Vaxtahækkanir hafa ekki leitt til neikvæðrar þróunar á vanskilavísum. 
Áhættukostnaður útlána (e. cost of risk), reiknaður sem hrein virðisbreyting sem hlutfall af meðalstöðu 
útlána á ársgrundvelli, var 0,33 prósentustig á fjórða ársfjórðungi, samanborið við 0,22 prósentustig á 
fjórða ársfjórðungi 2022. Í afkomuspám sínum fyrir 2023 miðaði bankinn við að áhættukostnaður útlána 
væri á bilinu 0,25-0,30 prósentustig í gegnum hagsveifluna en miðar við um 0,25 prósentustig árið 2024. 

EFNAHAGSREIKNINGUR 

Hóflegur vöxtur útlána  

 

Lánasafn bankans er fjölbreytt og með góða tryggingastöðu 

Útlán til viðskiptavina jukust á fjórðungnum sem nemur 1,1% og námu 1.223 milljónum króna í lok fjórða 
ársfjórðungs. Húsnæðislán voru 43% af heildarútlánum til viðskiptavina í lok fjórðungsins. Tryggingar að 

Eignir, m.kr. 31.12.23 30.9.23 Δ Δ% 31.12.22 Δ Δ%

Handbært fé og innstæður hjá Seðlabanka Íslands 87.504 84.332         3.172 4% 94.424        (6.920) (7%)
Útlán til lánastofnana 73.475 117.699      (44.224) (38%) 110.364      (36.889) (33%)
Skuldabréf og skuldagerningar 161.342 178.830      (17.488) (10%) 130.804       30.538 23% 
Afleiðusamningar 5.776 5.581            195 3% 7.461        (1.685) (23%)
Útlán til viðskiptavina 1.223.426 1.210.499       12.927 1% 1.186.639       36.787 3% 
Hlutabréf og eiginfjárgerningar 13.241 13.270             (29) (0%) 15.868        (2.627) (17%)
Fjárfestingar í hlutdeildarfélögum 4.051 3.841            210 5% 3.844            207 5% 
Rekstrarf jármunir 6.562 6.528              34 1% 6.752           (190) (3%)
Óefnislegar eignir 2.930 3.120           (190) (6%) 3.279           (349) (11%)
Aðrar eignir 3.638 19.156      (15.518) (81%) 6.072        (2.434) (40%)
Fastafjármunir til sölu og aflögð starfsemi 749 744                5 1% 728              21 3% 

Eignir samtals 1.582.694 1.643.600      (60.906) (4%) 1.566.235       16.459 1% 

Lykiltölur

Áhættugrunnur 977.032 986.355 (9.323)      (1%) 999.491 (22.459)    (2%)

Hlutfall áhættuveginna eigna af heildareignum 61,7% 60,0% 63,8%

Hlutfall lána með laskað lánshæfi¹ 1,8% 1,8% 1,8%

1. Stig 3, útlán til viðskiptavina , vergt bókfært virði

baki útlánum til viðskiptavina eru almennt traustar, þar sem íbúða- og atvinnuhúsnæði eru meirihluti 
undirliggjandi trygginga. Vegið meðaltal veðsetningarhlutfalls (LTV) lánasafns bankans var 57% í lok 
fjórða ársfjórðungs 2023, en var 58% í lok árs 2022. Veðsetningarhlutfall húsnæðislánasafns bankans var 
57% í lok fjórða ársfjórðungs en var 60% í lok árs 2022. 

Sterkt eignasafn – aukning lána á stigi 2 vegna húsnæðislána í Grindavík 

Bankinn merkir ekki aukningu á vanskilum á lánum en stýrivaxtahækkanir liðinna missera hafa leitt til þess 
að viðskiptavinir leita nú í auknum mæli í verðtryggð lán. 

Í lok fjórða ársfjórðungs 2023 voru lán með umlíðun (ekki á stigi 3) án laskaðs lánshæfis 2,1%, sem er 
hækkun úr 1,9% í lok þriðja ársfjórðungs 2023. Í lok fjórða ársfjórðungs var hlutfall lána með laskað 
lánshæfi á stigi 3, 1,8%, óbreytt frá fyrri fjórðungi. Fyrir húsnæðislánasafn bankans var hlutfallið 0,9% í lok 
fjórða ársfjórðungs, samanborið við 0,8% í lok þriðja ársfjórðungs. 

Lán til viðskiptavina með verulega aukningu á útlánahættu (á stigi 2) voru 3,3% í lok fjórða ársfjórðungs, 
samanborið við 2,6% í lok þriðja ársfjórðungs ársins. Að því er varðar húsnæðislánasafn bankans var 
hlutfall lána á stigi 2, 1,8% í lok fjórða ársfjórðungs, samanborið við 1,1% í lok þriðja ársfjórðungs 2023. 
Aukningin leiðir af tilfærslum útlána í Grindavík af stigi 1 yfir á stig 2. Áhætta bankans vegna fasteignalána 
í Grindavík er takmörkuð, eða um 0,4% af heildarútlánum til viðskiptavina.  

Skuldir – sterk eiginfjár- og lausafjárhlutföll og skuldsetning lág 

 

Innlán eru áfram helsti fjármögnunarliður bankans  
Bankinn tekur mið af samsetningu útlánasafna við fjármögnun og notar að mestu þrjár fjármögnunar-
leiðir: stöðug innlán, sértryggð skuldabréf og almenn skuldabréf. Innlán viðskiptavina drógust saman um 
1,2% á fjórða ársfjórðungi, en jukust ef horft er á árið í heild um 60,8 milljarða króna, eða sem nemur 7,7%. 
Fylgst er náið með samþjöppunaráhættu á innlánum og var hún áfram stöðug á fjórða ársfjórðungi ársins 
2023. Hlutfall útlána viðskiptavina af innlánum var 144% í lok fjórða ársfjórðungs, sem er hækkun frá 
síðasta ársfjórðungi þegar það var 140%. Þegar húsnæðislán sem fjármögnuð eru með sértryggðum 
skuldabréfum eru undanskilin, var hlutfallið 119% á fjórða ársfjórðungi, til samanburðar við 111% í lok 
september 2023. 

Á fjórða ársfjórðungi 2023 seldi bankinn almenn skuldabréf að fjárhæð 500 milljónir sænskra króna til 
þriggja ára á álagi sem svarar til STIBOR að viðbættum 270 punktum. Bankinn gerði einnig 
endurkaupatilboð í skuldabréf í norskum og sænskum krónum sem voru á gjalddaga árið 2024 til að 
lækka lausafjárstöðu sína. Endurkaupatilboðið leiddi til þess að bankinn keypti skuldabréf fyrir alls 589 

Skuldir og eigið fé, m.kr. 31.12.23 30.9.23 Δ Δ% 31.12.22 Δ Δ%

Innlán frá Seðlabanka Íslands og lánastofnunum 16.149 15.159            990 7% 15.269            880 6% 
Innlán viðskiptavina 850.709 864.189      (13.480) (2%) 789.897       60.812 8% 
Afleiðusamningar og skortstöður 5.090 10.797        (5.707) (53%) 10.804        (5.714) (53%)
Lántaka 417.573 451.701      (34.128) (8%) 468.270      (50.697) (11%)
Víkjandi lán 38.155 36.517         1.638 4% 34.392         3.763 11% 
Skattskuldir 13.107 16.323        (3.216) (20%) 12.128            979 8% 
Aðrar skuldir 17.218 29.220      (12.002) (41%) 16.601            617 4% 

Skuldir samtals 1.358.001 1.423.906      (65.905) (5%) 1.347.361       10.640 1% 
Eigið fé 224.693 219.694         4.999 2% 218.874         5.819 3% 

Skuldir og eigið fé samtals 1.582.694 1.643.600      (60.906) (4%) 1.566.235       16.459 1% 

Lykiltölur

Hlutfall útlána af innlánum 144% 140% 150%

Fjármögnunarhlutfall 124% 120% 118%

Lausafjárþekjuhlutfall 195% 247% 205%

Heildareiginfjárhlutfall 25,3% 24,6% 22,2%

Eiginfjárhlutfall þáttar 1 22,5% 21,9% 19,8%

Vogunarhlutfall 13,4% 12,7% 12,1%

MREL hlutfall 41,3% 39,2% 34,5%

milljónir norskra króna og 481 milljón sænskra króna. Í desember 2023 gaf bankinn út almenn skuldabréf 
fyrir 5 milljarða króna. Loks seldi bankinn sértryggð skuldabréf fyrir 8 milljarða króna og keypti til baka 
sem nemur 23,5 milljörðum króna af sértryggðum skuldabréfum á fjórðungnum.  

Lausafjárþekjuhlutfall (LCR) bankans var 195% í lok fjórða ársfjórðungs, en var 247% í lok þriðja 
ársfjórðungs ársins 2023. Lækkunin var að mestu vegna endurkaupa útistandandi skuldbindinga þar sem 
lausafjárstaða bankans er sterk og vel yfir kröfum í öllum helstu gjaldmiðlum. Bankinn kann að horfa til 
frekari endurkaupa eða endurfjármögnunar útistandandi skuldbindinga á komandi mánuðum, að teknu 
tilliti til markaðsaðstæðna.  

Sterk eiginfjárstaða og hlutföll vel yfir kröfum  

Heildar eigið fé nam 225 milljörðum króna í lok fjórða ársfjórðungs, samanborið við 219 milljarða króna í 
lok árs 2022. Í lok fjórða ársfjórðungs 2023 var heildareiginfjárhlutfall 25,3%, samanborið við 22,2% í lok 
árs 2022. Samsvarandi eiginfjárhlutfall þáttar 1 (e. Tier 1 )var 22,5% samanborið við 19,8% í lok árs 2022. 
Eiginfjárhlutfall almenns þáttar 1 (CET1), var 21,4% samanborið við 18,8% í lok árs 2022 sem jafngildir 620 
punktum yfir kröfu, og yfir fjárhagslegu markmiði bankans um að vera með 100-300 punkta 
eiginfjárauka ofan á kröfur eftirlitsaðila. Hækkun á sveiflujöfnunarauka um hálft prósentustig tekur gildi í 
marsmánuði 2024 og mun það hækka heildareiginfjárkröfu úr 19,8% í 20,3%, að því gefnu að engar frekari 
breytingar eigi sér stað.  

Íslandsbanki notar staðalaðferð til að reikna út áhættugrunn (e. REA), sem nam 977 milljörðum króna í 
lok fjórða ársfjórðungs 2023, samanborið við 999 milljarða króna í árslok 2022. REA nemur 61,7% af 
heildareignum í lok fjórða ársfjórðungs 2023, samanborið við 63,8% í lok árs 2022. Á fjórða ársfjórðungi 
2023 endurskilgreindi bankinn stöðutöku sína í skuldabréfum í lausafjársafni úr veltubók yfir í 
fjárfestingarbók, í samræmi við breytingu á 104. gr. reglugerðar (ESB) nr. 575/2023 um eiginfjárkröfur 
(CRR). Seðlabanki Íslands heimilaði bankanum að raungera samhliða breytingu á eiginfjárbindingu í 
samræmi við framangreinda reglugerð. Skuldabréf í lausafjársafni námu 174 milljörðum króna í lok þriðja 
ársfjórðungs og endurskilgreiningin leiðir til lækkunar á áhættugrunni (REA) sem nemur 8,2 milljörðum 
króna. Markmið tilfærslunnar er að aðlaga innri umsýslu lausafjársafnsins betur að fjárfestingar-
markmiðum þess, eins og kveðið er á um í uppfærðum ákvæðum CRR. 

Skuldsetningarhlutfall var 13,4% í lok fjórðungsins samanborið við 12,1% í lok árs 2022. 

Afkomuefni 
Sé misræmi á milli tilkynninga á íslensku annars vegar og ensku hins vegar, gildir enska útgáfan. 

Fyrirvari 
Framangreind fréttatilkynning gæti vísað til spár um framtíðarhorfur sem er háð áhættu- og óvissuþáttum og getur 
þýtt að raunverulegur árangur verði umtalsvert frábrugðinn því sem spáð er í þessari fréttatilkynningu. Íslandsbanki 
hf. hefur ekki skyldu til að, og mun ekki, uppfæra þessar spár um framtíðarhorfur félagsins til að endurspegla atburði 
og aðstæður sem eiga sér stað eftir útgáfu þessarar fréttatilkynningar. Það er ábyrgð fjárfestis að reiða sig ekki seinna 
meir á spár um framtíðarhorfur sem eru settar fram í þessari fréttatilkynningu þar sem þær eiga eingöngu við á þeim 
tíma sem hún er gefin út. Spár um framtíðarhorfur gefa ekki áreiðanlega vísbendingu um framtíðarárangur og eru 
allar yfirlýsingar um framtíðarhorfur félagsins fullgildar í heild sinni með tilliti til þessa fyrirvara. 

  

https://www.islandsbanki.is/en/landing/about/financials

FJÁRFESTATENGSL 
Vefstreymi föstudaginn 9. febrúar 2024 

Íslandsbanki mun halda afkomufund/vefstreymi föstudaginn 9. febrúar 2024 kl. 8.30 fyrir fjárfesta og 
markaðsaðila. Jón Guðni Ómarsson, bankastjóri og Ellert Hlöðversson, fjármálastjóri munu kynna 
afkomu bankans og helstu atriði í rekstri hans á ársfjórðungnum og árinu í heild. Fundurinn fer fram á 
ensku. 

Fundurinn verður aðgengilegur í gegnum hlekk á vefsvæði fjárfestatengsla á vef bankans. Upptaka af 
fundinum verður aðgengileg á sama stað að honum loknum. Þátttaka, og möguleikinn á að bera fram 
skriflegar spurningar, fer fram á þessari síðu. Markaðsaðilar geta einnig hringt inn á fundinn og lagt fram 
spurningar munnlega með því að skrá sig á þessari síðu. Að skráningu lokinni færðu afhent símanúmer 
og auðkenni fyrir fundinn. Allar upplýsingar um fundinn má finna hér. 

Nánari upplýsingar veita fjárfestatengsl Íslandsbanka í gegnum netfangið ir@islandsbanki.is. 

Fjárhagsdagatal 

Stefnt er á að halda aðalfund Íslandsbanka og birta árshlutauppgjör í samræmi við neðangreint:  

21. mars 2024 - Aðalfundur 
2. maí 2024 - Árshlutauppgjör 1F24 
25. júlí 2024 - Árshlutauppgjör 2F24 
23. október 2024 - Árshlutauppgjör 3F24 

Vinsamlegast athugið að dagsetningarnar eru birtar með fyrirvara um breytingar. 

Fjárfestaefni 

Allt fjárfestaefni mun verða birt á vefsvæði fjárfestatengsla þar sem upplýsingar um fjárhagsdagatal og 
þögul tímabil eru einnig aðgengilegar.  

https://www.islandsbanki.is/is/flokkur/bankinn/fjarfestatengsl
https://ir.financialhearings.com/islandsbanki-q4-report-2023/register
https://conference.financialhearings.com/teleconference/?id=5004494
https://financialhearings.com/event/49012
https://www.islandsbanki.is/is/flokkur/bankinn/fjarfestatengsl

